e des Députés

PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 20/03/2026

Har President,

Sou weéi den Artikel 80 vun eisem Chambersreglement et virgesdit, bieden ech lech, dés
parlamentaresch Fro un d’Ministere fir Finanzen & Digitalisatioun weiderzeleeden.

An der Antwert op d'parlamentaresch Fro n°83 vum 18te Maerz vum honorabelen Deputéierten Georges
Engel hat d'Digitaliséierungsministesch geantwert, dass ee seng Carte d'identité net direkt op der Plaz
am Guichet an der Stad mat Boergeld bezuele kann. De Guichet héllt op der Plaz kee BOergeld un an
d'Leit, mussen op eng Bank goen, fir dann do ee Versement mat hirem Boergeld ze maachen.

An der Antwert op déi méndlech Fro n°80, den 19te Maerz, vum honorabelen Deputéierten André Bauler
huet de Finanzminister geantwert, dass d'Bezuele mat Boergeld ee Recht bleift an als gesetzlecht
Bezuelméttel zu Létzebuerg géllt.

Grondséatzlech muss jiddereen - och staatlech Verwaltungen - Boergeld akzeptéieren, wann een
domadder bezuele wéll. D'Verweigere vum Boergeld ass am Strofgesetz am Artikel 556 festgehalen.
Némmen aus objektive Grénn kann d'Bezuele mat Boergeld verweigert ginn.

An deem Zesummenhang wéilt ech de Ministeren dés Fro stellen:

1. Kann ee seng Carte d'identité bei staatleche Verwaltungen oder Gemengen mat Boergeld op der
Plaz am Guichet bezuelen?
Falls nee, wat ass déi legal Basis, fir Boergeld hei ze verweigeren?

Mat déiwem Respekt,

GOERGEN Marc
Deputéierten









